
PROGRAM RADA  
EKONOMSKO – SOCIJALNOG VIJEĆA FEDERACIJE BIH 

za 2026. godinu 
 

 
1. UVOD     

 

U skladu sa odredbama Zakona o radu osnovano je Ekonomsko - socijalno vijeće za 

teritoriju Federacije BiH, u cilju unaprijeđenja i usklađivanja ekonomske i socijalne 

politike, odnosno interesa radnika, poslodavaca i društva u cijelini, te podsticanja 

zaključivanja i primjene kolektivnih ugovora i njihovog usklađivanja sa mjerama 

ekonomske i socijalne politike. 

Ekonomsko - socijalno vijeće za teritoriju Federacije BiH, sastoji se od predstavnika Vlade 

Federacije BiH, Udruženja poslodavaca Federacije BiH i Saveza samostalnih sindikata 

BiH.   

Nadležnost ovog tijela uređena je Zakonom o radu, Sporazumom o osnivanju Ekonomsko 

- socijalnog vijeća za teritoriju Federacije Bosne i Hercegovine (“Službene novine 

Federacije BiH”, br. 47/02, 42/03, 8/08, 13/08, 51/08, 40/10 i 10/11) i Poslovnikom o radu 

ESV FBIH.  

Ekonomsko - socijalno vijeće za teritoriju Federacije BiH svoje djelovanje zasniva na 

principima:   

• vođenja socijalnog dijaloga kao sistema za rješavanje odnosa između socijalnih   

partnera i sredstva za postizanje ravnoteže između tržišne ekonomije i socijalne 

pravde;   

• poštivanja nezavisnosti i autonomije socijalnih partnera u njihovom radu i 

organizovanju;  

• poštivanja i provođenja odluka i zaključaka ovog tijela.    

 

2. PLANIRANE AKTIVNOSTI U 2026. GODINI     

 

2.1. Ekonomsko - socijalno vijeće za teritoriju Federacije BiH 

Ekonomsko - socijalno vijeće za teritoriju Federacije BiH u 2026. godini, planira održavati 

redovne sjednice, najmanje jednom mjesečno, a po potrebi će održavati i izvanredne 

sjednice. 

Ekonomsko - socijalno vijeće za teritoriju Federacije BiH, u skladu sa nadležnostima, na 

svojim sjednicama raspravljat će i: 

a) pratiti socijalnu politiku i mjere socijalne politike koje utječu na ekonomsku 

stabilnost i razvoj Federacije BiH; 

b) poticati ideje tripartitnog, bipartitnog i drugih oblika socijalnog dijaloga na svim 

nivoima u rješavanju ekonomskih i socijalnih pitanja i problema, 

c) razmatrati prijedloge i davati mišljenje o iznosu minimalne plaće u Federaciji BiH; 

d) ocjenjivati uticaj promjena cijena i plaća na ekonomsku stabilnost i razvoj 

Federacije BiH;; 

e) davati mišljenje o problemima vezanim za pregovaranje, zaključivanje i primjenu 

kolektivnih ugovora; 

f) predlagati Vladi Federacije BiH, poslodavcima i sindikatima, vođenje usklađene 

politike cijena i plaća; 

g) podsticati socijalne partnere na mirno rješavanje kolektivnih radnih sporova; 

h) davati mišljenje o zakonima i strategijama iz područja rada, socijalne sigurnosti, 

socijalne zaštite i ekonomske politike; 

i) podsticati trostranu saradnju Vlade Federacije BiH, reprezentativnih sindikata i 

reprezentativnih udruženja poslodavaca na rješavanju ekonomskih i socijalnih 

pitanja i problema; 

j) pratiti stanje na području zapošljavanja, penzijsko ‐ invalidskog i zdravstvenog 

osiguranja; 

k) voditi aktivnosti na usvajanju propisa i donošenju mjera za smanjenje tzv. „sive 

ekonomije“ i crnog tržišta radne snage;  

l) davati mišljenje i prijedloge u vezi s drugim pitanjima uređenim posebnim 

zakonima; 

m) donositi svoj godišnji program rada; 

n) donositi svoj godišnji izvještaj o radu sa finansijskim izvještajem, te 

o) obavljati i druge poslove u skladu sa svojim nadležnostima. 

 

Konkretno, tokom 2026. godine, Ekonomsko – socijalno vijeće FBiH, tokom 2026. godine 

razmatrat će nacrte zakona, podzakonskih akata, programa i drugih dokumenata iz 

djelokruga svoga rada, s ciljem dostave mišljenja Vladi Federacije Bosne i Hercegovine i 

Parlamentu Federacije Bosne i Hercegovine, zakona od uticaja na ekonomski i socijalni 

razvoj, a prije svega sljedećih zakona:  

- Zakon o fiskalizaciji transakcija u Federaciji BIH – inicirati na donošenju 

provedbenih podzakonskih akata  

- Zakon o doprinosima Federacije BIH 

Iniciranje i zagovaranje realizacije druge faze smanjenja doprinosa, kao nužne 

mjere za smanjenja opterećenja troškova rada i poticaj zapošljavanju u realnom 

sektoru.  

- Reformski paket finansijskih zakona – SEPA.  

Podrška hitnom usvajanju paketa zakona iz oblasti platnog prometa i finansijskih 

usluga (platne usluge, elektronski novac, računi za plaćanje, banke, mikrokreditna 

društva), kao ključnom regulatornom preduvjetu za pristupanje BiH Jedinstvenom 

području plaćanja u eurima (SEPA), uz očekivano smanjenje troškova poslovanja 

i jačanje finansijske stabilnosti.  

- Zakon o deviznom poslovanju Federacije BIH  

Aktivno uključivanje u izradu zakona s ciljem liberalizacije i modernizacije deviznog 

poslovanja, te unapređenja prekograničnih finansijskih i poslovnih tokova.  

- Zakon o posredovanju u zapošljavanju i socijalnoj sigurnosti nezaposlenih 

osoba.  

Insistiranje na usvajanju zakona u usaglašenom tekstu koji omogućava 

razdvajanje aktivnih i pasivnih tražilaca posla, jačanje aktivnih mjera zapošljavanja 

i veću uključenost poslodavaca u kreiranje i provedbu politika zapošljavanja. 

- Zakon o zapošljavanju stranaca Federacije BiH  

Nastavak aktivnosti na pojednostavljenju i ubrzanju procedura, uz cilj rješavanja 

hroničnog nedostatka radne snage i usklađivanja sa praksom EU i regiona.  

- Zakon o radu Federacije BiH 

Nastavak socijalnog dijaloga s ciljem postizanja uravnoteženog, fleksibilnog i 

primjenjivog zakonskog rješenja koje će biti usklađeno sa evropskom praksom.  

- Zakon o zaštiti na radu Federacije BiH 

Iniciranje izmjena radi jasnijeg definisanja obaveza poslodavaca, smanjenja rizika 

od sankcija i unapređenja zaštite zdravlja i sigurnosti radnika.  

- Izmjene i dopune Zakona o zdravstvenom osiguranju  

Nastavak inicijative u cilju pravednije raspodjele troškova bolovanja, smanjenja 

finansijskog opterećenja poslodavaca i jačanja održivosti zdravstvenog sistema.  

- Zakoni iz djelatnosti trgovine: 

o Zakon o e-trgovini  

o Zakon o zaštiti potrošača  

o Zakon o kontroli cijena  

o Izmjene i dopune Zakona o unutrašnjoj trgovini  

Tokom godine, ESV FBiH će analizirati primjenu Zakona i ostvarivanje prava iz oblasti 

rada i socijalne sigurnosti, s ciljem davanja prijedloga nadležnima za ostvarivanje i 

unapređivanje tih prava, te analizirati stanje u oblasti zapošljavanja, penzijsko invalidskog 

i zdravstvenog osiguranja i utjecaj crnog tržišta radne snage na privredne i ukupne 

društvene procese,  

U cilju detektiranje problema u realizaciji zacrtanih planova te iznalaženja adekvatnih 

rješenja Ekonomsko – socijalno vijeće FBiH će na prijedlog socijalnih partnera organizirati 

tematske sjednice. Sigurno je da će, jedna od prvih tematskih sjednica biti „Strategija 

reindustrijalizacije u Federaciji BIH“. 

Također, Ekonomsko – socijalno vijeće FBiH inicirat će organiziranje Tematske sjednice 

Vlade FBIH i Parlamenta FBiH na temu “Ukupno poslovno okruženje i perspektive u 

Federaciji BiH”  

Radi kvalitetnijeg praćenja zakonske i podzakonske regulative od interesa socijalnih 

partnera, Ekonomsko – socijalno vijeće FBiH osnovat će Komisije za:  

o praćenje politike plata i kolektivnog ugovora,  

o porezni sistem, zapošljavanje i socijalnu politiku - entitetske i međunarodne 

odnose i poslovanje, 

o podsticaj izvoza i politiku stranih ulaganja i dr.  

o Unaprjeđenje strategija procedura i propisa u svjetlu neformalnih i formalnih 

evropskih integracija tj. integracija tržišta BIH sa EU i drugim tržištima. 

Ekonomsko – socijalno vijeće FBiH će u svoj rad uvrštavati i teme ili pitanja koja se budu 

profilirala kroz društvene i ekonomske odnose u Federaciji BiH i Bosni i Hercegovini.  

       

2.2. Predsjednik Ekonomsko -socijalnog vijeća za teritoriju Federacije BiH 

Predsjednik Ekonomsko-socijalnog vijeća za teritoriju Federacije BiH će, u okvirima svoje 

nadležnosti, u 2026. godini:    

• predstavljati Ekonomsko - socijalnog vijeća za teritoriju Federacije BiH;    

• sazivati sjednice i utvrđivati prijedlog dnevnog reda za sjednice uz konsultaciju sa 

predsjedavajućim delegacija;    

• nadzirati izvršavanje odluka i zaključaka Ekonomsko - socijalnog vijeća za teritoriju 

Federacije BiH;  

• potpisivati akte Ekonomsko - socijalnog vijeća za teritoriju Federacije BiH; 

• obavljati i druge poslove u skladu sa poslovnikom o radu.    

 

Predsjednika Ekonomsko - socijalnog vijeća za teritoriju Federacije BiH, u slučaju njegove 

odsutnosti, zamjenjuje jedan od predsjednika delegacije naizmjenično.   

 

2.3. Stručna služba Ekonomsko-socijalnog vijeća za teritoriju Federacije BiH 

Stručna služba Ekonomsko-socijalnog vijeća za teritoriju Federacije BiH će, u okvirima 

svoje nadležnosti, u 2026. godini, obavljati administrativno - stručne poslove, ekonomsko 

- finansijske poslove, poslove organiziranja sjednica i vođenje zapisnika sa istih, 

korespodenciju sa članovima Ekonomsko-socijalnog vijeća za teritoriju Federacije BiH i 

drugim relevantnim stranama, kao i pripremu potrebnih akata. 

 

Sarajevo, januara 2026. godine 

 

STRUČNE SLUŽBE ESV FBIH    PREDSJEDNIK ESV FBIH              

 

  ______________________                                         Dr.sc. Čengić Safudin, s.r. 


